
2019 թվականի հուլիսի N_____- Ա


ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՐՑԱԽԻ ՀԱՆՐԱՊԵՏՈՒԹՅԱՆԸ 
ՆՎԻՐԱԲԵՐԵԼՈՒ ՄԱՍԻՆ
 
Հիմք ընդունելով Հայաստանի Հանրապետության քաղաքացիական օրենսգրքի 605-րդ հոդվածը և «Կառավարչական իրավահարաբերությունների կարգավորման մասին» Հայաստանի Հանրապետության օրենքի 5-րդ հոդվածի 7-րդ մասի պահանջը, «Պետական գույքի կառավարման մասին» Հայաստանի Հանրապետության օրենքի 25-րդ հոդվածը՝ Հայաստանի Հանրապետության կառավարությունը որոշում է.
1. Հայաստանի Հանրապետության արտակարգ իրավիճակների նախարարության հաշվեկշռում հաշվառված 2003 թվականին թողարկված «Տոյոտա (Land Cruiser 4.0)» մակնիշի, 489 VV 01 պետհամարանիշի (տեխնիկական անձնագրի համարը՝ PB602546, նույնականացման համարը՝ JTECJ01J602001476, վերագնահատված հաշվեկշռային արժեքը՝ 674 419 ՀՀ դրամ) ավտոմեքենան (այսուհետ՝ գույք) հետ վերցնել և նվիրաբերել Արցախի Հանրապետությանը՝ գույքի նպատակային նշանակության օգտագործման պայմանով:
[bookmark: _GoBack]2. Պետական գույքի կառավարման կոմիտեի նախագահին` սույն որոշումն ուժի մեջ մտնելուց հետո մեկամսյա ժամկետում սահմանված կարգով Հայաստանի Հանրապետության անունից Արցախի Հանրապետության արտակարգ իրավիճակների պետական ծառայության տնօրենի հետ համատեղ ապահովել սույն որոշման 1-ին կետում նշված գույքի նվիրաբերության մասին պայմանագրի կնքումը և հանձնման-ընդունման աշխատանքների կատարումը` պայմանագրում նախատեսելով, որ բոլոր ծախսերն իրականացվելու են Արցախի Հանրապետության արտակարգ իրավիճակների պետական ծառայության ֆինանսական միջոցների հաշվին:
    
 

Հայաստանի Հանրապետության
            Վարչապետ							Ն. Փաշինյան








ՀԻՄՆԱՎՈՐՈՒՄ
«ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՐՑԱԽԻ ՀԱՆՐԱՊԵՏՈՒԹՅԱՆԸ 
ՆՎԻՐԱԲԵՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը
Սույն կառավարության որոշման նախագծի ընդունմամբ նախատեսվում է Հայաստանի Հանրապետության արտակարգ իրավիճակների նախարարության հաշվեկշռում հաշվառված 2003 թվականին թողարկված «Տոյոտա (Land Cruiser 4.0)» մակնիշի, 489 VV 01 պետհամարանիշի (տեխնիկական անձնագրի համարը՝ PB602546, նույնականացման համարը՝ JTECJ01J602001476, վերագնահատված հաշվեկշռային արժեքը՝ 674 419 ՀՀ դրամ) ավտոմեքենան հետ վերցնել և նվիրաբերել Արցախի Հանրապետությանը՝ գույքի նպատակային նշանակության օգտագործման պայմանով: Փրկարարական ծառայողներն իրենց պարտականությունների կատարման ժամանակ իրականացնում են օրենքներով և այլ իրավական ակտերով սահմանված բազմաթիվ գործառույթներ: Այդ աշխատանքների ամենօրյա կատարման ընթացքում փրկարարական ծառայողներն այդ գործառույթներն իրականացնում են ֆիզիկական ու հոգեկան մեծ ծանրաբեռնվածության պայմաններում: Գույքի նվիրաբերությամբ ակնկալվում է, որ Արցախի Հանրապետության արտակարգ իրավիճակների պետական ծառայության կողմից այն կօգտագործվի ի նպաստ ոլորտը կարգավորող օրենսդրությամբ սահմանված և իր կանոնադրական խնդիրներից ու նպատակներից բխող գործառույթների իրականացման:
Հարկ է նշել, որ Նախագծում նշված գույքն Արտակարգ իրավիճակների նախարարությունը ստացել է որպես օգնություն: Այդ պատճառով նախագծում չի նշվում սկզբնական և  մնացորդային արժեքները։
2. Առաջարկվող կարգավորման բնույթը
Սույն կառավարության որոշման նախագծով նախատեսվում է «Տոյոտա (Land Cruiser 4.0)» մակնիշի ավտոմեքենան՝ նպատակային նշանակության օգտագործման պայմանով, նվիրաբերել Արցախի Հանրապետության արտակարգ իրավիճակների պետական ծառայությանը: 
2. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Արտակարգ իրավիճակների նախարարության կողմից:
3. Ակնկալվող արդյունքը
Սույն նախագծի ընդունմամբ ակնկալվում է Արցախի Հանրապետության արտակարգ իրավիճակների պետական ծառայությանը նվիրաբերել «Տոյոտա (Land Cruiser 4.0)» մակնիշի ավտոմեքենան՝ նպատակային նշանակության օգտագործման պայմանով, որը հնարավորություն կտա այն օգտագործել ի նպաստ ոլորտը կարգավորող օրենսդրությամբ սահմանված և իր կանոնադրական խնդիրներից ու նպատակներից բխող գործառույթների իրականացման:

ՏԵՂԵԿԱՆՔ N 1
«ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՐՑԱԽԻ ՀԱՆՐԱՊԵՏՈՒԹՅԱՆԸ 
ՆՎԻՐԱԲԵՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
 ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

Սույն որոշման նախագծի ընդունման կապակցությամբ Հայաստանի Հանրապետության այլ իրավական ակտերի ընդունման անհրաժեշտություն չի առաջանում:

ՏԵՂԵԿԱՆՔ N 2
«ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՐՑԱԽԻ ՀԱՆՐԱՊԵՏՈՒԹՅԱՆԸ 
ՆՎԻՐԱԲԵՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

Սույն որոշման նախագծի ընդունման դեպքում պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի առաջանում:


